
CAP. XXI.

83

26 Se diemu da u sê, u ne dià: perchè dunque nu
gh’eì credüu? E se diemu da i ommi, emmu puia du
populu: perchè tütti stimavan Giuvanni ün prufeta.

27 E rispundendu a Gesü han ditu: nuì nû semmu;
e lê asci u g’ha ditu: nè mancu mi ve diggu cun che auturitæ fassu queste cose.

28 Ma cose ve ne pâ? Ün ommu u l’aveiva dui figgieu, e accustanduse a u primmu u g’ha ditu: và, figgieu,
travaggia ancheu in ta mæ vigna.

29 Ma lê rispundendu u l’ha ditu: nu ve[u]ggiu; ma
poi essenduse pentìu u gh’è andætu.

30 E accustanduse a u segundu u g’ha ditu u mæximu;
ma quellu rispundendu u l’ha ditu: vaddu, Segnû, e u nu
gh’è andætu.

31 Chi di duì ha fætu a vuentæ du puæ? U primmu,
g’han ditu. Gesü u g’ha ditu: in veitæ ve diggu che i
pübblicani e ê donne de mundu andiàn avanti a vuì ne
u regnu de Diu.

32 Perchè Giuvanni u l’è vegnüu a vuì ne a via da
giüstisia, e nun gh’ei credüu: ma i pübblicani e ê donne
de mundu g’han credüu, e vuì vedendu questu nu ve seì
mancu pentii doppu per credighe.

33 Sentî ün’âtra parabula: Gh’ea ün puæ de famiggia cu l’ha ciantòu ünha vigna, e u g’ha missu inturnu

